Улсын Их Хурлын тав дахь удаагийн сонгуулийн анхдугаар чуулганы 2008 оны 09 дүгээр сарын 05-ны өдөр /Баасан гариг/-ийн  хуралдаан Төрийн ордны УИХ-ын Чуулганы нэгдсэн хуралдааны танхимд 11 цаг 50 минутад болов.


Хуралдаанд ирвэл зохих 68 гишүүнээс 60 гишүүн ирж, 88.2 хувийн ирцтэй байв.

Чөлөөтэй: Д.Арвин, Х.Баттулга, С.Оюун

Өвчтэй: Ц.Батбаяр, Р.Раш

Тасалсан: Э.Бат-Үүл, Л.Болд, Ц.Цэнгэл

УИХ-ын дарга Д.Дэмбэрэл УИХ дахь МАХН-ын бүлэг болон УИХ дахь Ардчилсан намын бүлэг байгуулсан талаар Бүлгүүдээс ирүүлсэн албан тоотыг уншиж танилцуулав.

Монгол Улсын Их Хурлын Байнгын хорооны бүрэлдэхүүний тухай УИХ-ын тогтоолын төсөл

Хэлэлцэж буй асуудалтай холбогдуулан УИХ-ын Тамгын газрын ерөнхий нарийн бичгийн дарга Д.Сандаг-Очир, нэгдүгээр нарийн бичгийн дарга Ж.Нарантуяа, ахлах зөвлөх Д.Насанжаргал, зөвлөх Н.Мөнхзэсэм нарын бүрэлдэхүүнтэй ажлын хэсэг байлцав.

УИХ-ын дарга Д.Дэмбэрэл Монгол Улсын Их Хурлын Байнгын хорооны бүрэлдэхүүний тухай УИХ-ын тогтоолын төслийг уншиж танилцуулав.

Дээрх тогтоолын төсөлтэй холбогдуулан УИХ-ын гишүүн Д.Одхүү, З.Энхболд, Л.Гүндалай, Д.Ганхуяг нарын асуусан асуултад УИХ-ын дарга Д.Дэмбэрэл хариулав.

УИХ-ын гишүүн Ц.Нямдорж горимын санал гаргаж, горимын саналаар санал хураалт явуулахыг хүсэв.

Д.Дэмбэрэл: Монгол Улсын Их Хурлын Байнгын хорооны бүрэлдэхүүний тухай УИХ-ын тогтоолын төслийг баталъя.

Зөвшөөрсөн

59

Татгалзсан

  0

Бүгд


59

100.0 хувийн саналаар Монгол Улсын Их Хурлын Байнгын хорооны бүрэлдэхүүний тухай УИХ-ын тогтоол батлагдлаа /12.29 цагт/.

УИХ-ын гишүүн С.Баярцогт УИХ-ыг эхнээс нь бүрэн бүрэлдэхүүнээр нь ажиллуулах талаар анхаарч ажиллахыг УИХ-ын дарга Д.Дэмбэрэлд санал болгон хэлэв.

УИХ-ын дарга Д.Дэмбэрэл Монгол Улсын Их Хурлын Байнгын хорооны бүрэлдэхүүний тухай УИХ-ын тогтоолын эцсийн найруулгыг танилцуулав. 

УИХ-ын гишүүд Байнгын хорооны бүрэлдэхүүний тухай УИХ-ын тогтоолын эцсийн найруулгыг сонсов /12.33 цагт/.

Энэ өдрийн хуралдаан 12 цаг 35 минутанд завсарлав.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА



       Д.САНДАГ-ОЧИР

Тэмдэглэл хөтөлсөн:


ХУРАЛДААНЫ НАРИЙН


БИЧГИЙН ДАРГА





        Ч.АЛТАНЦЭЦЭГ

УИХ-ЫН  ТАВ ДАХЬ УДААГИЙН СОНГУУЛИЙН АНХДУГААР ЧУУЛГАНЫ

2008 ОНЫ 09 ДҮГЭЭР САРЫН 05-НЫ ӨДӨР /БААСАН ГАРИГ/-ИЙН

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Хуралдаан 11 цаг 50 минутанд эхлэв.
Д.Дэмбэрэл: - Гишүүдийн өнөөдрийн амгаланг айлтгая. Гишүүдийн ирц чуулганы хуралдаанд 61 гишүүн хүрэлцэн ирсэн байна, 89.7 хувийн ирцтэй, ийм учраас өнөөдрийн чуулганы ажиллагаа нээснийг мэдэгдье.

Чуулганы өнөөдрийн хуралдаанд хэлэлцэх асуудлыг танилцуулъя, хуралдаанаар байнгын хороодын бүрэлдүүнийг батлах тухай УИХ-ын тогтоолын төслийг хэлэлцэнэ. Энэ асуудлыг хэлэлцэхийн өмнө би УИХ-ын чуулган дээр намын бүлгүүд байгуулагдсан тухай асуудлыг танилцуулж, мэдээлье, хуулиараа бол бүлэг байгуулсан тухай шийдвэр, бүлгийн гишүүдийн нэрсийн жагсаалтыг УИХ-ын даргад мэдэгдэж, УИХ-ын дарга хуралдаан дээр албан ёсоор мэдээлнэ гэсэн ийм заалт байгаа юм, энэ заалтыг хэрэгжүүлж намын бүлгүүд байгуулагдсан тухай шийдвэрүүдийг би танилцуулж өгье.

Монгол Улсын Их Хурал дахь МАХН-ын бүлэг бүлэг байгуулах тухай шийдвэр гаргасан байна.

            УИХ-ын тухай хуулийн 26 дугаар зүйлийг үндэслэн УИХ дахь МАХН-ын бүлгийг дор дурьдсан бүрэлдэхүүнтэйгээр байгуулсугай. 

1. Д.Арвин

2. Х.Бадамсүрэн

3. Х.Баделхан

4. Д.Балдан-Очир

5. Ц.Батбаяр

6. Су.Батболд

7. Сү.Батболд

8. Ж.Батсуурь

9. Б.Бат-Эрдэнэ

       10.С.Баяр

11. Р.Буд

12. С.Бямбацогт

13. Н.Ганбямба

14. Ц.Даваасүрэн

15. Д.Дамба-Очир

16. Ц.Дашдорж

17. Д.Дондог

18. Д.Дэмбэрэл

19. Х.Жекей

20. Д.Загджав

21. Г.Занданшатар

22. Д.Лүндээжанцан

23. Э.Мөнх-Очир

24. Х.Наранхүү

25. Ц.Нямдорж

26. Д.Очирбат

27. Д.Оюунхорол

28. Р.Раш

29. Ш.Сайхансамбуу

30. Ж.Сүхбаатар

31. А.Тлейхан

32. Д.Тэрбишдагва

33. Ч.Улаан

34. Д.Хаянхярваа

35. Ч.Хүрэлбаатар

36. Ц.Цэнгэл

37. Б.Чойжилсүрэн 

38. О.Чулуунбат

39. Ж.Энхбаяр

40. М.Энхболд

41. Н.Энхболд

42. Ө.Энхтүвшин

 
2.Энэхүү шийдвэрийг УИХ-ын даргад өргөн мэдүүлсүгэй, УИХ дахь МАХН-ын бүлэг гэжээ.


Ийнхүү МАХН-ын бүлэг 42 хүнтэйгээр байгуулагдаж байгааг та бүхэнд мэдээлж байна.


Хоёрдугаарт Монгол Улсын Их Хурал дахь Ардчилсан намын бүлгийн гишүүдийн хурлын шийдвэр, 2008 оны 9 дүгээр сарын 1-ний өдөр Улаанбаатар хот, Монгол Улсын Их Хурлын тухай хуулийн 26.1-ийг үндэслэн шийдвэрлэх нь:


1.Монгол Улсын Их Хурлын 2008 оны сонгуулийн үр дүнгээр Ардчилсан намаас сонгогдсон гишүүдийн саналын дагуу УИХ дахь Ардчилсан намын бүлгийг дараахь бүрэлдүүнтэй байгуулсугай, үүнд:

	1.Н.Алтанхуяг 

	2.Р.Амаржаргал

	3.Батжаргалын.Батбаяр

	4. Н.Батбаяр

	5. Я.Батсуурь

	6. Х.Баттулга

	7. Э.Бат-Yүл

	8. Г.Батхүү

	9. Г.Баярсайхан

	10.Ц.Баярсайхан

	11.С.Баярцогт

	12. Л.Болд

	13.Л.Гансүх

	14. Л.Гантөмөр

	15. Д.Ганхуяг

	16. Р.Гончигдорж

	

	17. Л.Гүндалай

	18. Д.Зоригт

	19.Д.Кёкүшюзан Батбаяр

	20.С.Ламбаа

	21.Д.Одхүү

	22.Ч.Сайханбилэг 

	23.Ц.Сэдванчиг 

	24.З.Энхболд 


2.Монгол Улсын Их Хурлын тухай хуулийн 26.5-д заасны дагуу намын бүлэг байгуулсан тухай шийдвэр,Бүлгийн гишүүдийн нэрсийг УИХ-ын даргад өргөн мэдүүлсүгэй.

УИХ-ын гишүүн, Ардчилсан намын дарга Н.Алтанхуяг гэсэн байна.

Ийнхүү УИХ дахь Ардчилсан намын бүлэг 24 гишүүнтэй байгуулагдсаныг мэдээлж байна.

Одоо хэлэлцэх асуудалдаа оръё.

Байнгын хороодын бүрэлдүүнийг батлах тухай асуудал байгаа.


Монгол Улсын Их Хурлын чуулганы хуралдааны дэгийн тухай хуулийн  14.1.д-д гишүүд Байнгын хороонд харъяалагдах саналаа нам, эвслийн бүлэгт, бүлэгт харъяалагдаагүй гишүүд УИХ-ын даргад саналаа ирүүлэх ёстой.

Нам, эвслийн бүлэг нь Байнгын хороодын тоо, олонхи, цөөнхийн харьцаа зэргийг харгалзан гишүүдийг Байнгын хороодод хуваарилах саналаа УИХ-ын даргад ирүүлэх ёстой юм. Ийнхүү бүлгүүд саналаа боловсруулж ирүүлсэн байна. Ийнхүү боловсруулж ирүүлсэн саналыг үндэслэсэн тогтоолын төслийг та бүхэнд танилцуулъя.

Монгол Улсын Их Хурлын тогтоол, төсөл, Монгол Улсын Их Хурлын Байнгын хорооны бүрэлдэхүүний тухай, Монгол Улсын Их Хурлын тухай хуулийн 14 дүгээр зүйлийн 14.3.3 дахь заалт, 22 дугаар зүйлийн 22.1  дэх хэсэг, Монгол Улсын Их Хурлын чуулганы хуралдааны дэгийн тухай хуулийн 14 дүгээр зүйлийн 14.2 дахь хэсгийг үндэслэн Монгол Улсын Их Хурлаас тогтоох нь:


1.Монгол Улсын Их Хурлын Байнгын хороодыг дараахь бүрэлдэхүүнтэйгээр байгуулсугай:

1/Аюулгүй байдал, гадаад бодлогын байнгын хороо:

1. Ринчиннямын Амаржаргал

2. Сүхбаатарын Батболд

3. Яйчилын Батсуурь

4. Гаваагийн Батхүү

5. Лувсанвандангийн Болд

6. Наваансамдангийн Ганбямба

7. Лүймэдийн Гансүх

8. Лувсаннямын Гантөмөр

9. Раднаасүмбэрэлийн Гончигдорж

10. Дорждамбын Дамба-Очир

11. Халидолдагийн Жекей

12. Энэбишийн Мөнх-Очир

13. Халзхүүгийн Наранхүү

14. Санжаасүрэнгийн Оюун

15. Шинэнсамбуугийн Сайхансамбуу

16. Дамдингийн Хаянхярваа

17. Очирбатын Чулуунбат

18. Миеэгомбын Энхболд

19. Нямаагийн Энхболд

2/Байгаль орчин, хүнс, хөдөө аж ахуйн байнгын хороо:

1. Хавдисламын Баделхан

2. Догсомжавын Балдан-Очир

3. Батжаргалын Батбаяр

4. Сундуйн Батболд

5. Сүхбаатарын Батболд

6. Яйчилын Батсуурь

7. Бадмаанямбуугийн Бат-Эрдэнэ 

8. Гарьдхүүгийн Баярсайхан

9. Рэнцэнгийн Буд

10. Наваансамдангийн Ганбямба

11. Лүймэдийн Гансүх

12. Ламжавын Гүндалай

13. Гомбожавын Занданшатар

14. Даваагийн Кёкүшюзан Батбаяр

15. Халзхүүгийн Наранхүү

16. Цэрэнбатын Сэдванчиг

17. Дэндэвийн Тэрбишдагва

18. Цэгмидийн Цэнгэл

19. Жадамбын Энхбаяр

3/Нийгмийн бодлого, боловсрол, соёл, шинжлэх ухааны байнгын хороо:

1. Зоригийн Алтай

2. Дашжамцын Арвин

3. Хоохорын Бадамсүрэн

4. Халтмаагийн Баттулга

5. Цэвэлмаагийн Баярсайхан

6. Сандагийн Бямбацогт

7. Цэрэнпилийн Даваасүрэн

8. Цэдэвийн Дашдорж

9. Долцонгийн Дондог

10. Дэлэгийн Загджав

11. Даваагийн Кёкүшюзан Батбаяр

12. Самбуугийн Ламбаа

13. Дуламсүрэнгийн Оюунхорол

14. Алмаликийн Тлейхан

15. Чүлтэмийн Улаан

16. Баттогтохын Чойжилсүрэн

17. Миеэгомбын Энхболд

18. Өлзийсайханы Энхтүвшин

4/Төрийн байгуулалтын байнгын хороо:

1. Норовын Алтанхуяг

2. Цогтын Батбаяр

3. Сундуйн Батболд

4. Жамъянсүрэнгийн Батсуурь

5. Эрдэнийн Бат-Yүл

6. Гарьдхүүгийн Баярсайхан

7. Ламжавын Гүндалай

8. Долцонгийн Дондог

9. Дэлэгийн Загджав

10. Самбуугийн Ламбаа

11. Данзангийн Лүндээжанцан

12. Цэндийн Нямдорж

13. Дүрзээгийн Одхүү

14. Давгадоржийн Очирбат

15. Санжаасүрэнгийн Оюун

16. Раднаабазарын Раш

17. Чимэдийн Сайханбилэг

18. Жамъянхорлоогийн Сүхбаатар

19. Нямаагийн Энхболд

5/Төсвийн байнгын хороо:

1. Норовын Алтанхуяг

2. Ринчиннямын Амаржаргал

3. Хавдисламын Баделхан

4. Нямжавын Батбаяр

5. Цогтын Батбаяр

6. Лувсанвандангийн Болд

7. Лувсаннямын Гантөмөр

8. Даваажавын Ганхуяг

9. Цэрэнпилийн Даваасүрэн

10. Дорждамбын Дамба-Очир

11. Дамдины Дэмбэрэл

12. Дашзэвэгийн Зоригт

13. Давгадоржийн Очирбат

14. Шинэнсамбуугийн Сайхансамбуу

15. Цэрэнбатын Сэдванчиг

16. Чүлтэмийн Улаан

17. Дамдингийн Хаянхярваа

18. Чимэдийн Хүрэлбаатар

19. Баттогтохын Чойжилсүрэн

20. Очирбатын Чулуунбат

21. Дорждамбын Дамба-Очир

6/Хууль зүйн байнгын хороо:

1. Халтмаагийн Баттулга

2. Эрдэнийн Бат-Yүл

3. Бадмаанямбуугийн Бат-Эрдэнэ 

4. Санжаагийн Баяр

5. Сангажавын Баярцогт

6. Раднаасүмбэрэлийн Гончигдорж

7. Дамдины Дэмбэрэл

8. Халидолдагийн Жекей

9. Данзангийн Лүндээжанцан

10. Энэбишийн Мөнх-Очир

11. Цэндийн Нямдорж

12. Дуламсүрэнгийн Оюунхорол

13. Чимэдийн Сайханбилэг

14. Жамъянхорлоогийн Сүхбаатар

15. Жадамбын Энхбаяр

16. Зандаахүүгийн Энхболд

17. Өлзийсайханы Энхтүвшин

7/Эдийн засгийн байнгын хороо:

1. Зоригийн Алтай

2. Гомбожавын Занданшатар

3. Хоохорын Бадамсүрэн

4. Догсомжавын Балдан-Очир

5. Батжаргалын Батбаяр

6. Нямжавын Батбаяр

7. Гаваагийн Батхүү

8. Жамъянсүрэнгийн Батсуурь

9. Цэвэлмаагийн Баярсайхан

10. Рэнцэнгийн Буд

11. Сандагийн Бямбацогт

12. Даваажавын Ганхуяг

13. Цэдэвийн Дашдорж

14. Дашзэвэгийн Зоригт

15. Дүрзээгийн Одхүү

16. Раднаабазарын Раш

17. Алмаликийн Тлейхан

18. Дэндэвийн Тэрбишдагва

19. Чимэдийн Хүрэлбаатар

20. Цэгмидийн Цэнгэл

21. Зандаахүүгийн Энхболд


2.Энэ тогтоолыг 2008 оны 9 дугаар сарын 05-ны өдрөөс эхлэн дагаж мөрдөнө.


Одхүү гишүүн.

Д.Одхүү: - Энэ Эдийн засгийн байнгын хорооны тэр 21 хүн болж байгаа юм, Дамба-Очирыг дуудсангүй л дээ, тэгээд 21 болголоо, 22 гээд бид нарт тараасан бичиг дээр байх юм, 21 болоод Дамба-Очир хасагдсан юмуу, эсвэл та андуураад дугаар хэлчихэв үү? Бид нарт тараасан бичиг дээр 22 гэж байгаа.

Д.Дэмбэрэл: - Энэ дээр Эдийн засгийн байнгын хороон дээр Арвингийн оронд Занданшатарыг оруулж байна, Дамба-Очирыг Төсвийн байнгын хороонд Дамба-Очир орж, Дамба-Очир Эдийн засгийн байнгын хорооноос Төсөвт шилжиж байгаа юм. Наадахь чинь жижигхэн өөрчлөлтүүд орсон байгаа, сая өглөө бид энд 2, 3 хүний өөрчлөлт хийсэн. Та нарт тараасан хувь дотроос зарим гишүүд ийш тийшээ шилжсэн байгаа.

Өөр асуулт байна уу? З.Энхболд гишүүн.

З.Энхболд: - Дэмбэрэл даргаа, Байнгын хорооны байх ёстой гишүүдийн хамгийн дээд талын тоо 21 шүү дээ, тэгээд одоо ихэнх байнгын хороо 21 рүүгээ хүрсэн, эсвэл бараг ойрхон байна л даа, 8 гишүүн орж ирээгүй байгаа, тэр 8 гишүүн жишээ нь бол удахгүй орж ирэх байх гэж найдаж байна, Эдийн засаг руу орж чадахаа байж байна, Төсөв рүү орж чадахаа байж байна, Төрийн байгуулалт руу зөвхөн 1 нь орох бололцоотой болж байна, тэгээд тэр улсууд өөрийнхөө буруугаас болоогүй, Сонгуулийн ерөнхий хороо гэдэг ажлаа хийдэггүй байгууллагаас болоод гацаад байгаа шүү дээ. Тэгээд та хэзээ энэ 76 болгох талаар ямар үйл ажиллагаа явуулж байна вэ? Тэр улсууд жишээ нь Байнгын хорооны хуваарилалтад дутуу байдал эдлээд үлдэж байна шүү дээ.

Яг одоо Баянгол дүүргийн тойргийн хороон дээр цагдаа, прокурор 2 үзлэг хийх нэрээр дахин тооллого явуулж байна, дахин тооллогыг зөвхөн тойргийн хорооны шийдвэрээр явуулах ёстой, Сонгуулийн ерөнхий хорооноос очсон улсуудыг хөөгөөд гаргаж байна, тэгээд энэ ард түмний өгсөн сонголтыг цагдаа, прокурор мэддэг болсон юмуу, хуулиараа мэдэх ёстой тойргийн хороо, Сонгуулийн ерөнхий хороо оролцох ёстой юмуу? Сонгуулийн хууль тогтоомж ноцтой зөрчигдөж байхад бид энд Байнгын хороогоо хуваарилаад сууж байдаг. 

Тэгээд Улсын Их Хурлаас ажлын хэсэг гаргаж энэ 2 тойргийн асуудлыг үзвэл яасан юм бэ? Хуулинд байх ёстой бүх хугацаа дууслаа шүү дээ, цагдаа, прокуроры нь дуудаж асуувал яасан юм, юу болоод байгаа юм? эцэс хязгааргүй ингэж явуулахгүй гэж хуулинд өөрчлөлт оруулсан шүү дээ, энэ саналыг одоо энэ байнгын хороонууд нь гараад ажлын хэсгээ гаргаад, та ч захирамжаараа ажлын хэсэг гаргаж болно шүү дээ, тэгээд энийгээ түргэлүүлмээр байх юм, Дэмбэрэл даргаа. Тэгээд энэ Байнгын хороо дүүрч байгаа үед тэр хүмүүст илүү хохирол учраад байна гэж би санаа зовниж байна л даа, тэрийг яаж шийдэх вэ?

Д.Дэмбэрэл: - Гишүүд нэмэгдэж орж ирэх үед бүлгүүд, ер нь энэ саналыг бүлгүүд хуваарилж байхаар хуулинд байж байгаа шүү дээ, аяндаа бол намын бүлгүүд саналаа дотор нь зохицуулалт хийх боломжтой байхаа, тэрнээс тэр өнөөдөр 21 хүргээд бага болчихоор дараагийн орж ирж байгаа гишүүд Байнгын хороодод орох боломжгүй болчихно гэж би тэгж ойлгохгүй байна, яагаад гэвэл зохицуулалтууд хийгдэх нь мэдээж, одоогийн оруулж ирж байгаа санал бол 2 намын бүлэг энийг зохицуулж хуулийнхаа дагуу асуудлаа оруулж ирж байгаа.

Улсын Их Хурал асуудлыг шийдэхийн тулд юуны өмнө Байнгын хороодыг зохион байгуулах нь чухал, тэгээд сонгуулийн асуудал чухал ч гэлээ гэсэн Төрийн байгуулалтын байнгын хороог бид юуны өмнө байгуулах хэрэгтэй байна. Тэгэхээр энэ асуудал Байнгын хороодыг байгуулж зохион байгуулж өгснөөрөө бид нар зөвхөн сонгуулийн тойргийн маргааны асуудлуудаас гадна ерөөсөө шийдэх асуудлууд, Улсын Их Хурлаар хэлэлцэх асуудлыг цаашдаа явуулах боломжтой болно. Ийм учраас энэ удаа байнгын хороодыг байгуулах энэ шийдвэр дээрээ яръя. Энэнээс цааш цаашдын ажил шалтгаалах юм.

Өөр асуух зүйл байна уу? тэр 76-г тэр хууль хяналтынх нь шалгадаг, тоолдог юмнуудаа хийгээд аяндаа орж ирнэ шүү дээ, тэрнээс надыг 76 болгоё, цөмий нь наадуулаа аваад ир гэснээр орж ирэхгүй нь ойлгомжтой шүү дээ, өөр юу байна? Гүндалай.

Д.Гүндалай: - Тэгэхээр энэ Байнгын хороодыг байгуулахдаа олонхи, цөөнхийн харьцааг үндэслэж гэж ийм хуулинд заасан байгаа юм л даа, тэгээд энэ байнгын хорооны бүрэлдэхүүнийг харахаар ерөөсөө тэгсэн харилцаа байхгүй байгаа юм. Тэгэхээр яаж ойлгох, яаж нэг мөр болгох юм бэ, тэрийг, зүгээр иймэрхүү маягаар Ардчилсан нам 40 хувьтай юм байна гэдэг маягаар 40 хувий нь оруулаад явж нэг болж байгаа юм, үгүй бол нийт байнгын хороодын 40 хувьд нь Ардчилсан нам давуу байдалтай ч юмуу, гишүүд нь дийлэнх байдалтай орж болох юм гэсэн ийм 2 хувилбар байгаа шүү дээ. Тэгээд энэ 2 хувилбарын алигуур нь /аль нэгээр нь/ та шийдчихээд байгаа юм.  Тэгээд манайхан яагаад энэ дээр одоо ярьж, хэлж, энэ талаар юу гэдэг юм, манайх тэгэх ёстой, ингэх ёстой гэсэн үгүйлэл, гомдол санал гаргахгүй байгаа юм бэ гэдгийг би бас гайхаад байна.

Засгийн газраа одоо хуваагаад яагаад ч билээ, цаагуураа яриад, тохироод юмаа хийж л байгаа байлгүй, хамтарсан Засгийн газар, энэ Их Хурлын талаар бас цаагуураа яриад, тохироод, ийм маягаар хийсэн юмуу, тэгэхээр энэ Их Хурлын даргаа, та миний энэ асуултанд үнэхээр бас сайн хариулт өгөхийг бодоорой. Энэ манай Зандаахүүгийн Энхболд гишүүний асуугаад байгаа юм бас их чухал шүү. Энхболд чинь өөрөө жил хагас Их Хуралд сууж чадахгүй ийм гашуун туршлага байсныг өөрөө ч мэдэж байгаа, бид нар ч мэдэж байгаа шүү дээ. Тэгээд тойргийн хорооных нь шийдвэр гарчихсан, түр үнэмлэхээ авчихсан гишүүд өнөөдөр Улсын Их Хуралдаа орж тангараг өргөж чадахгүй, тэгээд сүүлдээ прокурор гээд сайхан гар хөл болсон байгууллага байдаг. Цагдаа гээд одоо бүр яахаа мэдэхээ байчихсан, баахан хүн буудсан, янз бүрийн байдалд ингээд орчихсон, өөрсдөө хүртэл жагсаал, цуглаан хийчихсэн, мөрдөн шалгах ч билүү, тэр үйл ажиллагаа, юманд саад учруулсан, тэр Прокурорын дэргэдэх Мөрдөн байцаах газрыг чинь бараг бүсэлсэн байсан гэсэн биз дээ, иймэрхүү байдалтай байгаа газрууд өнөөдөр энэ ард түмний сонголтыг ахиж яана гэх гээд байгаа юм, энэнээс чинь болж ямар үр дүн гарах юм, ямар маргаан үүсэх юм, цаашид ийм жишиг тогтох юмуу. 

Сүүлдээ одоо маргаан гараад тэгээд УИХ-ын гишүүд нь тангараг өргөхөө больчихдог, тэгээд 2012 он байгаа, 2016 он гээд байгаа, энэ энэ он жилүүдэд чинь яах юм бэ, өмнөх энэ туршлагаа бариад явах юмуу, аль эсвэл гаргасан хууль гэдэг юмаа мөрдөөд, 14 хоногийн дотор Сонгуулийн ерөнхий хороо эцсийн байдлаар бүх Улсын Их Хуралд сонгогдсон гишүүдийг тогтоолоор өргөн барих ёстой шүү дээ, тэрийгээ хийхгүй, тэгээд өнөөдөр хэд хонож байгаа билээ дээ? 

Тэгээд ер нь энэ Их Хурал анхнаасаа л гацаж, анхнаасаа л энэ Засгийн газар өчнөөн хууль зөрчсөн үйлдэл, хүн амины хэрэг, янз бүрийн зүйлтэй орооцолдож, цусанд будагдаж гарч ирлээ, тэгээд иймэрхүү байдлаараа энэ болгоныгоо цааш нь засахгүйгээр, юу ч болоогүй юм шиг, өчнөөн олон ард иргэдээ барьж, хорьж, тамлаж, тарчлаагаад, өчигдөр одоо бас тэр Буянгийн Жаргалсайханыг барьсан гэх юм, үгүй одоо бүгдий нь барьж, хорьдог ийм юм гараад байх юм, энэ одоо ямар учиртай юм байгаа юм. Энэний цаана ямар бодлого явагдаад байдаг юм. Саяхан миний ойлгосноор тэр Магнайг нэлээд удаан барьж хорих ёстой юмаа гэсэн прокурорын шийдвэр гаргасан байгаа /4 минутын хугацаа дуусч микрофон тасрав/.

Д.Дэмбэрэл: - Өөрөө минут хэтэртэл яриад байгаа шүү дээ. Минут тавьсан байж байгаа шүү дээ, Гүндалай гишүүнд баярлалаа, таны тавьж байгаа асуултыг ойлголоо. Энэ олонхи, цөөнхийн харьцааг харгалзсан шүү дээ. УИХ-ын чуулганы хуралдааны дэгийн хуулийн 14.1.2-ыг харгалзаад тэгээд намын бүлгүүд асуудлаа энийгээ харгалзаад оруулж ирж байна гэж ойлгож байгаа. Яг сонгогдсон харьцаа юу гэдэг юм, 30 хувиар, 40 хувиар гэж тооцох уу, амьдрал өөрөө бол баян, аяндаа ярьж байгаад бүлгүүд энэ дотор ерөнхий харьцааг бол барьсан байна гэж бид нар ингэж үзэж байгаа. Намын бүлгүүд гишүүдийнхээ саналыг авсан байх, гишүүд саналаа өгөөд тэгээд намын бүлгүүд тохироод, асуудлаа тавиад, тогтоолынхоо төслийг чуулганд хэлэлцүүлж байна. Ийм учраас энэ хуулийн дагуу явж байна гэж. Хуулинд заасан харьцааг үндсэнд нь зөв барьсан байна гэж үзэж байна.

Ингээд асуултаа тасалъя. Ганхуяг гишүүн.

Д.Ганхуяг: - Баярлалаа. Энэ Улсын Их Хурал миний харснаар Үндсэн хуулинд ч, аль ч хуулинд 76 гишүүнтэй гээд ийм л заалт байгаа. Тэгээд өнөөдрийн байдлаар 68 гишүүн байна л даа, 8 гишүүний ард гишүүндээ гол нь биш, сонгогчдынх нь эрх ашиг байгаа. Улсын Их Хурлыг ард түмний төрийн эрх мэдлийг хэрэгжүүлэх төлөөллийн байгууллага гэж ойлгож байгаа, хувьдаа би тэгж ойлгож байгаа. Тэгээд 2 тойргийнх нь асуудал шийдэгдээгүй байдаг. Бид хууль тогтоогчид, Сонгуулийн ерөнхий хороо, сонгуулийн тойргийн хороо бол Улсын Их Хурлын харъяа байгууллага гэж ойлгож байна л даа. Тэгээд бид Сонгуулийн тухай хуулиндаа 14 хоногийн дотор аливаа асуудлыг шийднэ гээд. Тэгээд өнөөдөр бид өөрөөр хэлбэл зөвшилцөл явуулаад Улсын Их Хурлын бүтцээ байгуулах гээд ингээд байж байдаг, нөгөө талд нь гүйцэтгэх засаглал ажиллаж байгаа. 

Сонгогчдын саналыг жишээлбэл Баянгол дүүрэг дээр тоолох асуудлыг сонгуулийн байгууллагаас тойргийн хороо болон Ерөнхий хорооноос өөр хүн хийж гүйцэтгэх ёсгүй. Гэтэл хууль зөрчигдөөд байж байна. Бид өөрөөр хэлбэл Улсын Их Хурал бол УИХ-ын гишүүн, тэрний ард байгаа сонгогчдын эрх ашгийг хамгаалах ёстой байгууллага. Тийм учраас яагаад прокурор ороод шалгаад байгаа юм бэ? Яагаад тэр саналыг тоолоод байгаа юм бэ? УИХ-ын сонгуульд нэр дэвшсэнээс сонгогдож дуусах хүртэл цагдаагийн байгууллага, прокурорын байгууллага орохгүй байх ийм дэлхий нийтийн жишиг байдаг. Манай Сонгуулийн тухай хууль, Сонгуулийн төв байгууллагын тухай хуулинд ч ийм байгаа шүү дээ. Тэгэхээр нэг гараараа зөвшилцөөд, нөгөө гараараа хууль зөрчөөд, хууль зөрчсөнөөсөө болоод шударга бус байдал газар авдаг ийм байдалд ирчихээд байна. Энэ дээр хойшид Улсын Их Хурал цаашаа үйл ажиллагаагаа үргэлжлүүлэхэд хүндрэлтэй боллоо шүү гэдгийг хэлмээр байна.

Хоёрт нь зүгээр яах вэ, би энэ Улсын Их Хурлын үйл ажиллагаатай холбоотой УИХ-ын даргад нэг санал хүргүүлж байсан. Гэхдээ өнөөдрийн Байнгын хороог бол өнөөдрийн УИХ-ын тухай хууль, УИХ-ын дэгийн тухай хуулийнхаа дагуу байгуулагдах нь ойлгомжтой. Гэхдээ хойшид анхаарах зүйл байгаа юм. УИХ-ын аливаа шийдвэр бол ард нийт, сонгогчдод нээлттэй явагдах ёстой. Гэтэл хаана ч байхгүй, УИХ-ын даргын дэргэдэх зөвлөл гэж байдаг, нээлттэй бус байгууллага, тэнд дураараа ямар шалгуур үзүүлэлтгүйгээр Байнгын хороогоор болон Улсын Их Хурлаар хэлэлцэх асуудлыг хэлэлцэн ярилцаж шийддэг.

Хоёрдугаарт нь өнөөдөр УИХ-ын бүтээгдэхүүн, УИХ-ын хууль тогтоох бодлого боловсруулах процесс, тэрнээс гарч байгаа бүтээгдэхүүн чанар муутай байгаа, энийг бид өмнө нь 4 жил сууж байсан гишүүд бүгдээрээ мэдэж байгаа байх. Засгийн газраар аливаа хууль дамждаг, гэлээ гэхдээ тэнд бүтэц, бүрэлдэхүүн, мэргэжлийн хүмүүс байхгүй учраас орж ирж байгаа хууль нь 10 дугаар ангийн хүүхдийн түвшний, хэл зүйн, хууль зүйн ямарч бичлэггүй ийм юм байдаг. 

Хоёрт нь улс төрийн нөхцөл байдал хүнд, УИХ-ын болон УИХ-ын бүтцийн байнгын хорооны үйл ажиллагаа зогсоод завсарлага авах энэ үед ажлын хэсэг гээд нэг юм байгуулдаг, тэгээд тэр ажлын хэсэг нь ерөөсөө хувийн ажил, хувьсгалын ажлаа дандаа ил, далд хийдэг, ийм учраас Монгол Улсын Их Хурал ч гэсэн улс төрийн ченж бараг үүссэн байгаа. Тийм учраас Улсын Их Хурал аливаад нээлттэй байх ёстой. 

Д.Дэмбэрэл: - Ганхуяг гишүүн тодорхой санал тавьсан, танилцуулга ирүүлсэн байгаа. Тэгэхээр энэ удаа бид нар Байнгын хороодыг байгуулах асуудлыг одоо мөрдөгдөж байгаа УИХ-ын хууль, УИХ-ынхаа дэгийн дагуу явуулъя гэж зарчмын хувьд ингэж тохироод асуудлыг ингэж авч үзэж байна. 

Байнгын хороод байгуулагдсаны дараа мэдээж хэрэг УИХ-ын хууль, дэгийн хуулиудын өөрчлөлтүүд яригдана, тэр үед Ганхуяг гишүүний энэ саналыг оруулж ярих боломжтой. Ер нь бид нар асуудал хэлэлцэхийн тулд эхлээд Байнгын хороод байгуулагдах ёстой шүү дээ, тийм учраас эхний ээлжинд өнөөдрийн бидний хэлэлцэж байгаа асуудлаа шийдчихье, тэгэх юм бол дараа нь ажлын хэсэг гардаг юмуу, энэ УИХ-ын дэгийн хууль, УИХ-ынхаа хуулийн өөрчлөлт дээр ажиллая, Төрийн байгуулалтын байнгын хороог байгуулаад Төрийн байгуулалтын байнгын хороо мэдээж ажлын хэсэг, үгүй бол Их Хурлаас ажлын хэсэг байгуулаад ажиллахад таны тавьсан санал тусгагдана.

Одоо та нар тогтоол дээрээ ярих гээд байна уу? одоо Байнгын хороо байгуулж байгаа тогтоол дээрээ ярих гээд байна уу, өөр юм ярих гээд байна уу? ийм их олон хүн ярих шаардлагагүй байхаа, микрофоныг дээрээс удирдаж байгаа байх. 

Асуулт, Нямдорж дарга заавал юмуу даа, Нямдорж горимын санал.

Ц.Нямдорж: - Энэ хэлэлцэж байгаа асуудалтай холбогдолгүй, хальтарч ороод тэнээд явчихлаа л даа. Одоо удахгүй Орос, Гүржийн харилцааны асуудал руу орох юм шиг байна, ярианы сэдэв. Тийм учраас миний хэлэх гэсэн горимын санал бол энэ хэлэлцэж байгаа асуудлаа дуусгаад санал хураалтаа явуулаад цэглэе гэж хэлэх гэсэн юм.

Д.Дэмбэрэл: - Ойлгомжтой. Ингээд хэлэлцэж байгаа асуудлаа, тогтоолоо батлах санал хураалт явуулъя. Би алхаа цохисон, одоо болно.

Тогтоолынхоо төслийг, одоо энэ дээр асуух юм байхгүй боллоо, гишүүд санал нэгдлээ.

Монгол Улсын Их Хурлын Байнгын хорооны бүрэлдэхүүнийг батлах тухай УИХ-ын тогтоолын төслийг баталъя гэсэн гишүүд гараа өргөнө үү, саналыг илээр хурааж байна, тоолоорой /УИХ-ын гишүүд гараа өргөцгөөв/.

Ингээд хуралдаанд оролцсон гишүүд 100 хувийн саналаар УИХ-ын байнгын хорооны бүрэлдэхүүнийг батлах тухай тогтоолын төслийг дэмжлээ. Тогтоолын төсөл батлагдлаа /алхаа тогшив/.

Энэ тогтоол дээр редакцийн санал байна уу? Батлагдаж байгаатай холбогдуулан санал хэлнэ гэдэг чинь юу билээ? Баярцогт гишүүн.

С.Баярцогт: - Ингээд УИХ-ын бүтцийн байгууллага бол бүрэн бүрэлдэж, байгууллага байгуулагдаж байна. Тэгээд яг энэ өдөр Баянгол дүүргийн 65 дугаар тойрог дээр шалгалт хийх нэрийдлээр дахин тооллого явуулаад эхэлж байна гэж байгаа байхгүй юу, тэгэхээр би Их Хурлын даргыг сонгогдож байхад сануулж хэлсэн, таны хамгийн эхний үүрэг бол бүрэн бүрэлдэхүүнээрээ бүрдүүлэх асуудал шүү. Энэ хуулийн ажлын хэсгийг би өөрөө ахалж байсан, 14 хоногийн дотор хамгийн эцсийн шийдвэр гаргаснаар нь оруулж ирээд тухайн эрүүгийн холбогдолтой, захиргааны холбогдолтой зөрчил байвал тусад нь шалгаад, дараа нь бүрэн эрхээ хүлээн зөвшөөрөгдсөн хүн эгүүлэн татах уу, үгүй юу гэдэг тэр л асуудал яригдах ёстой шүү дээ. Тэгэхгүй энэ олимп дээр яадаг вэ, шалгараад медалиа авчихдаг, допингийн шинжилгээ өгөхөөр допинг хэрэглэсэн байвал медаль нь хүчингүй болдог шүү дээ, яг ийм зарчмаар энэ хуулийг хийж хэрэгжүүлсэн. Тэгээд энэ дээр бид нар анхаарахгүй байна.

Тэгэхээр би Төрийн байгуулалтын байнгын хороо, Халдашгүй байдлын дэд хороо эд нарт шууд үүрэг өгөх хэрэгтэй шүү дээ. Тэгээд энэ асуудлуудыг хуулийн дагуу цэгцлэх хэрэгтэй. Хүчин төгөлдөр шийдвэр байсаар байтал оруулж ирэхгүй байгаа хэрнээ шууд цагдаа, прокуророор асуудлы нь явуулж болохгүй ээ, энэ асуудлуудыг зааглаж, ялгах ёстой шүү. Энэ бол УИХ-ын дарга, шинээр сонгогдох гэж байгаа дэд дарга нар энэ ажил хариуцаж байгаа Байнгын хороонуудад шууд хамааралтай зүйл ээ, энэ дээр Дэмбэрэл дарга шууд өнөөдөр зохион байгуулалтад орж байгаа юм чинь одоо ингээд Байнгын хороодууд хуралдаад дарга нараа сонгоно, дэд хороодоо сонгоно, УИХ-ын дэд дарга нар гарна шүү дээ. Шууд шууд үүрэгжүүлээд явуулах хэрэгтэй. Энэ асуудал дээрээ л анхаарах хэрэгтэй. Энэ Нямдорж даргын үлгэр жишээгээр ажиллах ёстой шүү гэж би байн байн хэлээд байгаа шүү.

Д.Дэмбэрэл: - Тогтоол баталчихаад тэрэнтэйгээ холбогдуулаад ярина гэж юу байсан юм бэ, одоо болно. 

Редакци дээр санал байна уу? Редакцийг сонслоо /12.33 цагт/.

Хэлэлцэх асуудал дууслаа. Байнгын хороод тогтоосон цагт хуралдаж, байнгын хороодын дарга нарыг сонгох, нэрий нь гаргах ажилд оръё, баярлалаа.

Энэ өдрийн хуралдаан 12 цаг 35 минутанд өндөрлөв.

Соронзон хальснаас хянаж буулгасан: 

